
Макалада турмуш-тиричилик чөйрөсүнүн учурдагы укук 

бузуулардын абалы, динамикасы, мыйзамдык жөнгө салуу 

практикасы, теориялык укуктук изилдөөнүн абалы жана 

анын актуалдуу суроолору талданган. Макаланын максаты: 

турмуш-тиричилик чөйрөсүндөгү укук бузуулардын анын 

ичинде кылмыштуулуктун укуктук жактан изилдөөнүн 

актуалдуу суроолорун аныктоо саналат. Макаланы талдоодо 

жалпы жана атайын илимий материалисттик, 

диалектикалык усулдар, анализ, синтез, тутумдук, 

формалдуу логикалык, статистикалык усулдар аркылуу ишке 

ашырылган. Макаланын жыйынтыгында учурдагы турмуш-

тиричилик чөйрөсүндөгү укук бузуулардын укуктук жактан 

изилдөөнүн актуалдуу суроолору, тактап айтканда аны 

изилдөөнүн усулдук жактары, түшүнүк аппараттары, 

криминологиялык аспектилери, мамлекеттик укуктук 

саясаттын багыттары аныкталган. Макаланын жый-

ынтыктары турмуш-тиричилик чөйрөсүндөгү илимий изил-

дөөлөрдө, үй-бүлөлүк зомбулукту алдын алуу боюнча курс-

тарда, мамлекеттик укуктук саясатты иштеп чыгууда кол-

донулушу мүмкүн. 

Негизги сөздөр: турмуш-тиричилик чөйрөсү, кылмыш-

туулук, зомбулук, анча оор эмес кылмыштар, алдын алуу, үй-

бүлөлүк зомбулук, укуктук саясат. 

В статье анализируется современное состояние и дина-

мика бытовой преступности, практика правового регулиро-

вания, состояние теоретико-правовых исследований и их ак-

туальные вопросы. Цель статьи: выявление актуальных воп-

росов при исследовании бытовых правонарушений, в том 

числе преступлений. Анализ статьи проводился с использова-

нием общенаучных и частно научных материалистических, 

диалектических методов, анализа, синтеза, 

систематических, формально-логических, статистических 

методов познания. В статье определены актуальные вопросы 

правового исследования бытовых правонарушений, в 

частности, методологические аспекты его исследования, 

концептуальные устройства, криминологические аспекты, 

направления публично-правовой политики государства. 

Результаты статьи могут быть использованы в 

исследованиях в области предупреждения семейного насилия, 

курсах по профилактике семейного насилия, в разработке 

государственной правовой политики, провотворческой дея-

тельности. 

Ключевые слова: бытовая среда, преступность, наси-

лие, менее тяжкие преступления, профилактика, семейное 

насилие, правовая политика. 

The article analyzes the current state and dynamics of do-

mestic crime, the practice of legal regulation, the state of 

theoretical and legal research and their current issues. The 

purpose of the article; identification of topical issues in the study 

of domestic violations, including violations. The analysis of the 

article was carried out with the use of general scientific and partly 

scientific materialist, dialectical methods, analysis, synthesis, 

systematic, formal-logical, statistical methods of knowledge. The 

article defines the current issues of legal research of domestic law, 

in particular, the methodological aspects of his research, 

conceptual arrangements, criminological aspects, public-law 

orientation. The results of the article can be used in research in the 

field of domestic violence, courses on the prevention of family 

violence, in the development of state legal policy. 

Key words: household environment, crime, violence, less se-

rious crimes, prevention, family violence, legal policy. 

Учурдагы коомдук мамилелер тутумунда 

маанилүү мамилелер чөйрөсүн турмуш-тиричилик 

чөйрөсү саналат. Ал көлөмү жагынан дагы 

мазмундук жагынан дагы бир канча көлөмдүү. 

Турмуш тиричилик чөйрөсүндөгү мамилелерде үй-

бүлөлүк мамилелер борбордук орунга ээ. Үй-бүлө 

коомдун туткасы болуу менен бирдикте коомдун 

баштапкы уюткусу болуп саналат. 

Мына ошондуктан бул чөйрөдөгү 

мамилелерден келип чыккан укук бузуулар 

динамикасы жана статистикасы башка коомдук 

мамилелер чөйрөсүндөгү укук бузуулардан түп 

тамыры менен айырмаланат. 

Акыркы жылдары турмуш тиричилик чөйрөсүн-

дөгү кылмыштуулуктун саны бир топ өзгөрүп 

сандык жана саппаттык жагынан башка 

кылмыштуулуктан басымдуулук кылат. 

Айрыкча турмуш-тиричилик чөйрөсүндөгү кыл-

мыштар түзүмүндө зомбулук менен жасалган оор жа-

на өзгөчө оор кылмыштардын динамикасы бир канча 

кооптонууну жаратат. 

Анткени турмуш-тиричилик чөйрөсү анын бор-

бордук орунун ээлеген үй-бүлө коомдун түпкүрү бо-

луу менен адамдын тарбиялануусу калыптануусу сы-

яктуу маанилүү социалдык процесстер менен кошто-

лот. 

Кыргызстандагы жалпы кылмыштуулуктун мас-

сасында турмуш-тиричилик чөйрөсүндөгү кылмыш-

тар басымдуулук кылгандыгын статистикалык маа-

лыматтар, эксперттердин көз караштары бекемдейт. 

Үй-бүлөлүк мамилелер чөйрөсү жеке кол тий-

бестик укугу менен байланышкандыгына байланыш-

туу көптөгөн укук бузуулар латенттүү калып, кээ бир 

учурларда оор кылмыштарды жасоого түрткү болуу-

да. 

Улуттук статистикалык комитетинин маалымат-

тары боюнча [1] 2014-жылы - 243, 2015-жылы - 238, 

2016-жылы - 199, 2017-жылы - 218, 2018-жылы - 369 

кылмыш иши козголуп сотко жиберилген. Статисти-

кадан көрүнүп тургандай жыл сайын үй-бүлөлүк 

зомбулуктан жасалган кылмыштардын саны бир 

канча эсеге өсүүдө. Үй-бүлөлүк зомбулук аркылуу 

жасалган кылмыштардын саны жалпы 1,5% пайызга 

көбөйгөн. 

Турмуш-тиричилик чөйрөсүндөгү кылмыштар-

дын түзүмүндө ден соолукка атайылап кичине азы-

раак, анчалык оор эмес, жаракат келтирүү 

кылмыштары басымдуулук кылат. Алар жалпы 

жасалган кылмыштардын 3/2 түзөт. 

Демек учурдагы турмуш-тиричилик чөйрөсүн-

дөгү укук бузууларга карата активдүү күрөшүү бо-

юнча мамлекеттик саясат анын ичинде кылмыш-

укуктук саясаттын артыкчылыктуу багыттарын 

тандап алуу зарылчылыгы чыгып келүүдө. 

Кыргыз Республикасы тарабынан турмуш-тири-

чилик чөйрөсүндөгү укук бузууларга карыш 

күрөшүү боюнча бир катар мыйзамдар кабыл 

алынган. 

Алардын катарында Кыргыз Республикасынын 

Кылмыш-жаза кодекси 26-бөлүмдө [2] бир катар бе-

ренелерде үй-бүлө мамилелеринен келип чыккан 

кылмыштар үчүн жоопкерчиликти караган. Айта 

кетүү орундуу турмуш-тиричилик чөйрөсүндөгү 

кылмыштар анын ичинде үй-бүлөлүк кылмыштар 

кылмыш кодексинде топтолгон эмес, жана чар 

жайыт жайланышып тектик объект боюнча бир катар 

кылмыштарда өз ордун тапкан. 

Мындан тышкары «Укук бузуулар» жөнүндө 

кодекс, атайын мыйзам болгон Кыргыз Республика-

сынын 2020-жылдын 15-апрели  №41 «Үй-бүлөлүк 

зомбулуктан сактоо жана коргоо жөнүндө» [3] мый-

замын, 2021-жылдын 5-майы №60 мыйзамы менен 

кабыл алынган «Укук бузуулардын алдын алуунун 

негиздери жөнүндө» [4] мыйзамды айтууга болот. 

Демек турмуш-тиричилик чөйрөсүндөгү укук 

бузууларды алдын алуу, бөгөт коюу боюнча жетиш-

түү мыйзамдык жөнгө салуу бар экендигин айтууга 

болот. Ошону менен бирдикте жогорудагы мыйзам 

актыларын жашыртуу, натыйжалуулугун жогорула-

туу максатында теорялык укуктук концепцияларды, 

сунуштарды иштеп чыгуу зарылчылыгы бар. 

Учурдагы Кыргызстандын укук илиминин ак-

туалдуу суроолорунун бири катары адам укуктарын 

жана эркиндиктерин ар кандай укук бузуулардан 

коргоо, укуктарын камсыз кылуу боюнча жоболорду, 

сунуштамаларды иштеп чыгуу окумуштуулардын ал-

дындагы милдеттердин бири катары саноого болот. 

Турмуш-тиричилик чөйрөсүндөгү укук-бузуу-

лар боюнча бир катар окумуштуулар илимий изил-

дөөлөрдү жүргүзүшкөн. 

Алардын катарына белгилүү орус окумуштуула-

ры Н.Ф. Кузнецованы, Ф.А. Ляпушанскийди, Г.А. 

Панфиловду, О.Г. Старковду, Д.А. Шестаковду жана 

башкаларды айтууга болот.  

Жогоруда аты аталган окумуштуулар турмуш-

тиричилик чөйрөсүндөгү укук бузулардын 

теориялык укуктук жактарын изилдөөгө чоң салым 

кошушкан. 

В.А. Лопушанский адамдардын турмуш ишмер-

дүүлүгүн төмөнкүдөй өз алдынча чөйрөлөрүн бөлүп 

алууну туура деп эсептейт: 1) коомдук өндүрүштү, 

анын ичинде экономиканы, мамлекеттик башкарууну 

жана илимий ишти; 2) жашы жетпегендерди, жаштар 

кызматкерлерин коомдук уюштуруучулук жактан да-

ярдоонун бардык формаларын камтыган тарбиялык; 

3) коомдук-саясий, анын ичинде социалдык-маданий 

жана эмгекчилердин коомдук ишмердигинин бардык 

формаларына; 4) негизги үч түрдөн турган үй-бүлө-

лүк-тиричилик: үй-бүлө ичиндеги (жубайлардын, 

ата-энелердин жана балдардын ортосундагы 

мамилелер); жеке-тиричилик (үй-бүлөдөн тышкаркы 

күнүмдүк микрогруппалардагы мамилелер); 

социалдык-тиричилик (коомдук турмуш, турмуш-

тиричилик кызматы, коомдук жайларда инсандар 

аралык байланыш); 5) эс алуу, анын ичинде коомдук 

уюштурулган эс алуу жана бош убакыттын уюшту-

рулбаган түрлөрү [5, 10-б.]. 

Ал эми изилдөөчү Э.С. Кудайбергенов турмуш-

тиричилик чөйрөсүн төмнөкүдөй аныктайт; адамдар-

дын материалдык жана руханий керектөөлөрүн ка-

нааттандыруучу социалдык жана үй-бүлөлүк бөлүк-

төрдөн турган коомдун өндүрүштүк эмес чөйрөсү ка-

тары. Башкача айтканда, үй-бүлөлүк мамилелер деп 

чогуу жашаган, жалпы жашоо менен байланышкан, 

өз ара укуктарга жана милдеттерге ээ болгон 

адамдардын ортосунда келип чыккан үй-бүлөлүк 

мамилелердин, ошондой эле аларга теңештирилген 

мамилелердин жыйындысы катары түшүнүү керек. 

Кошуналык, жолдоштук, достук, интимдик 

мамилелер жана үй-бүлөдөн тышкаркы жол берилген 

мамилелер, үй-бүлөдө жана тиричилик чөйрөсүндө 

өнүккөн жана материалдык жана руханий жактан 

канааттануу менен байланышкан алардын 

катышуучуларынын муктаждыктары [6, 9-б.]. 

Турмуш-тиричилик чөйрөсүндөгү кылмыштуу-

лукту алдын алуу, бөгөт коюу боюнча изилдөөлөрдү 

ата-мекендик окумуштуулар дагы өз салымын ко-

шушкан.  

Аларга К.И. Джаянбаевди, А.М. Джоробекова-

ны, К.Ш. Курмановду, Б.Г. Тугельбаевнаны, Б.А. 

Жусуповду жана башкаларды айтууга болот. 

Бул чөйрөдөгү кылмыштардын өсүшүн, Кыргыз 

Республикасындагы кылмыштуулуктун жалпы 

массасындагы азыркы тенденцияларын эске алуу 

менен, турмуш-тиричилик мамилелер чөйрөсүндө 

жасалган кылмыштардын теориялык жана 

практикалык аспектилери боюнча академиялык 

теоретиктердин кызыгуусу жоголбойт.  

Турмуш-тиричилик кылмыштарын жана алар-

дын мүнөздүү белгилерин изилдөө юриспруденция-

нын гана эмес, социологиянын, психологиянын, 

педагогиканын жана илимдин башка тармактарынын 

эң актуалдуу проблемаларынын бири болуп саналат. 

Азыркы учурда дүйнөдө да, ата мекендик юри-

дикалык илимде да үй-бүлөлүк мамилелер чөйрөсүн-

дөгү кылмыштар боюнча олуттуу теориялык жана 

эмпирикалык материалдар топтолгон, бул чоң прак-

тикалык мааниге ээ. 

Турмуш-тиричилик мамилелери чөйрөсүндөгү 

үй-бүлөлүк мамилелер, үй-бүлөлүк кылмыштар, ки-

ши өлтүрүүлөр түшүнүгүнө тиешелүү көптөгөн 

изилдөөлөргө карабастан, каралып жаткан маселелер 

дагы эле талаштуу бойдон калууда. 

Окумуштуулардын арасында үй-бүлөлүк кыл-

мыштардын жана үй-бүлөлүк мамилелер чөйрөсүндө 

жасалган кылмыштардын топторунун терминология-

лык түшүнүгү жөнүндө бирдиктүү пикир жок, бул 

аны андан ары изилдөөнү жана аларга каршы күрө-

шүү боюнча чараларды иштеп чыгууну кыйындатат 

[7, 10-б.].  

Мисалы, К.А. Мясникова өзүнүн диссертация-

лык изилдөөсүндө өмүргө, ден соолукка, жеке кол 

тийбестикке каршы айрым кылмыштарды турмуш-

тиричилик кылмыштарынын түрлөрүнө кошуп, Кыл-

мыш-жаза кодексинин өзгөчө бөлүгүнүн айрым бере-

нелерин камтыган [8, 43-б.].  

Кээ бир авторлор өз изилдөөлөрүндө (Шестаков 

Д.А., Старков О.В., Романов Г.А.) турмуш-

тиричилик чөйрөсүндөгү эң борбордук звено катары 

үй-бүлөлүк мамилелерди жана андагы кылмыштарды 

үй-бүлөлүк кылмыштардын кеңири чөйрөсүнөн 

бөлүп коюшат.  

Бул өз кезегинде үй-бүлө ичиндеги үй-бүлөлүк 

мамилелердин негизинде жана жакындарына карата 

жасалган кылмыштардын өзгөчөлүгүн изилдеген 

тармак катары криминофамилистиканын пайда 

болушунун башталышы болгон. 

Бул чындык талашсыз, анткени үй-бүлө күнүм-

дүк мамилелердин борбордук звеносу болуп саналат. 

Демек турмуш-тиричилик чөйрөсүндөгү укук 

бузууларды изилдөөнүн учурдагы актуалдуу суроо-

лору катары төмөнкүлөрдү айтууга болот: 

 турмуш-тиричилик чөйрөсүн коомдук башка 

мамилелер чөйрөсүнөн бөлүп кароонун усулдук, 

концептуалдык жактары; 

 турмуш-тиричилик чөйрөсүндөгү мамилелер-

дин түзүмүн аныктоо; 

 турмуш-тиричилик чөйрөсүндөгү укук бузуу-

лардын анын ичинде кылмыштардын тобун аныктоо; 

 турмуш-тиричилик чөйрөсүндөгү укук бузуу-

лардын себеп жана шарттарын аныктоо жана 

типтештирүү; 

 турмуш-тиричилик чөйрөсүндөгү түшүнүк 

аппараттарын кеңейтүү; 

 турмуш-тиричилик чөйрөсүндөгү кылмыш-

тарды квалификациялоо, алдын алуу боюнча сунуш-

тарды иштеп чыгуу; 

 турмуш-тиричилик чөйрөсүндөгү укук бузуу-

ларды алдын алуу боюнча мамлекеттин укуктук сая-

сатынын негизги багыттарын аныктоо зарыл. 

